
يمي حي الر   ني حَ الر   اللي  بِسْمِ  

Siapakah yang menciptakan alam jagat 

ini? Siapakah yang menciptakan saya? 

Mengapa saya diciptakan? 
Adakah saya berada di atas jalan yang benar? 

Siapakah yang menciptakan langit, bumi dan 
segala isinya yang hebat ini? 

Siapakah yang menyusun langit dan bumi 
dengan begitu sistematik ini? 

Siapakah yang menciptakan manusia dan 
mengurniakan kemampuan mendengar, melihat 
dan berfikir, dengan kemampuan untuk mencerap 
ilmu dan hakikat? 

Siapakah yang mencipta tubuhmu dengan begitu 
sempurna dan membentukmu dengan rupa yang 
sebaik-baiknya? 

Renungkanlah ciptaan makhluk hidup yang 
beraneka ragam, siapa yang menciptakannya 
dengan begitu indah dan menakjubkan tanpa 
batas? 

Bagaimana alam semesta yang luas ini begitu 
teratur dan stabil dengan hukum-hukum yang 
mengaturnya dengan sempurna sepanjang zaman? 

Siapakah yang menetapkan hukum-hukum yang 
mengatur dunia ini, seperti kehidupan dan 
kematian, kelahiran dan kematian, siang dan 

malam, perubahan musim, dan lain-lain? 

Apakah alam semesta ini menciptakan dirinya 
sendiri? Ataukah ia datang dari ketiadaan? Ataukah 
ia wujud secara kebetulan? Allah Ta'ala berfirman: 

مْ  ﴿ 
َ
مْ هُمُ الخْاَلقُِونَ  أ

َ
رضَْ بلَْ   ٣٥خُلقُِوا مِنْ غَيرِْ شَيْءٍ أ

َ
مَاوَاتِ وَالأْ مْ خَلقَُوا السَّ

َ
أ

 ﴾ 36 لاَ يوُقنُِونَ 

 "Adakah mereka diciptakan daripada tiada 
sesuatu? Ataupun mereka yang menciptakan diri 
mereka sendiri? 

 Atau adakah mereka menciptakan langit dan 
bumi? Bahkan mereka tidak meyakini. 

[Surah al-Thur: 35-36] 
Jika kita tidak menciptakan diri kita sendiri dan 

mustahil kita datang dari ketiadaan atau kebetulan, 
maka kebenaran yang tidak dapat diragukan adalah 
alam semesta ini pasti memiliki Pencipta yang 
Maha Kuasa. Tidak mungkin alam semesta ini 
menciptakan dirinya sendiri, datang daripada 
ketiadaan atau wujud secara tiba-tiba! 

Mengapa manusia dapat mempercayai 
kewujudan hal-hal yang tidak dapat dilihat seperti 
akal, jiwa, perasaan dan cinta? Bukankah kerana 
mereka melihat pengaruhnya? Bagaimana manusia 
mampu mengingkari kewujudan Pencipta alam 
semesta yang agung ini, sementara mereka melihat 
ciptaan dan tanda-tanda kebesaran-Nya serta kasih 
sayang-Nya? 

Tidak ada orang yang waras akan menerima 
bahawa sebuah rumah itu wujud tanpa ada yang 
membinanya! Atau dikatakan bahawa ketiadaan 
yang menciptakan rumah ini! Lalu bagaimana ada 
orang yang mempercayai bahawa alam semesta 
yang agung ini wujud tanpa Pencipta? Bagaimana 
orang yang waras dapat menerima bahawa 
sistematiknya alam semesta yang begitu teliti ini 
terjadi secara tiba-tiba? 

Semua ini membawa kita kepada satu 
kesimpulan: alam semesta ini ada Penciptanya 
yang Maha Agung, Maha Kuasa, dan Maha 
Mengatur, Dialah satu-satunya yang berhak 
disembah dan segala sesuatu selain-Nya yang 
disembah adalah batil, tidak layak untuk disembah. 

Tuhan yang Maha Pencipta, Maha Agung 
Di sana ada Tuhan yang Esa, yang Maha 

Pencipta, Dialah Pemilik, Pengatur dan Pemberi 
rezeki yang menghidupkan dan mematikan, Dialah 
yang menciptakan bumi dan menjadikannya elok 
dan baik untuk makhluk-Nya, Dialah yang 
menciptakan langit dan segala isinya yang penuh 
keagungan, dan Dialah yang menetapkan matahari, 
bulan, siang, dan malam dengan ketertiban yang 
begitu teliti sebagai tanda kebesaran-Nya. 

Dialah yang memudahkan untuk kita menghirup 
udara, yang tanpanya kita tidak mampu hidup. 
Dialah yang menurunkan hujan, memudahkan kita 

merentasi sungai dan lautan. Dialah yang 
memelihara kita ketika kita masih janin di dalam 
perut ibu kita; padahal kita tidak memiliki sebarang 
kekuatan. Dialah yang mengalirkan darah dalam 
arteri kita sejak kita dilahirkan sehingga kita 
meninggal dunia. 

Dialah Tuhan, yang Maha Mencipta, maha 

memberi rezeki, Dialah Allah SWT. 
Firman Allah SWT juga: 

يَّامٍ ثُمَّ اسْتَوَى علَىَ ﴿
َ
أ رضَْ فيِ سِتَّةِ 

َ
مَاوَاتِ وَالأْ َّذِي خَلَقَ السَّ ُ ال إنَِّ رَبَّكُمُ اللََّّ

مْرهِِ  يُغْشِي  العَْرشِْ  
َ
رَاتٍ بأِ مْسَ وَالقَْمَرَ وَالنُّجُومَ مُسَخَّ هَارَ يَطْلبُُهُ حَثيِثًا وَالشَّ اللَّيلَْ النَّ

ُ رَبُّ العَْالمَِينَ  مْرُ تَبَارَكَ اللََّّ
َ
لاَ لهَُ الخْلَقُْ وَالأْ

َ
 ﴾ 54 أ

 "Sungguh! Tuhan kalian adalah Allah yang 
menciptakan seluruh langit dan bumi dalam 
tempoh enam masa; kemudian Dia bersemayam di 
atas Singgahsana; Dia menirai malam dengan siang, 
saling berkejaran pantas; matahari, bulan dan 
bintang semuanya di bawah perintah-Nya. 
Ketahuilah! Hak-Nya sahaja penciptaan dan 
perintah; maha berkat Allah, Tuhan sekalian alam." 

[Surah al-A`raf: 54] 
Allah adalah Tuhan yang mencipta segala yang 

ada di alam semesta, baik yang kita lihat mahupun 
yang kita tidak lihat. Segala sesuatu selain 
daripada-Nya adalah ciptaan-Nya, dan Dia sahaja 
yang berhak disembah. Tiada sesiapapun yang 

layak disembah bersama-Nya. Dia tidak 
mempunyai sekutu dalam kerajaan-Nya, ciptaan-
Nya, pentadbiran-Nya, atau penyembahan-Nya. 

Seandainya kita mengandaikan secara logik 
bahawa ada tuhan-tuhan lain bersama Allah Yang 
Maha Agung, nescaya akan rosaklah alam semesta 
ini kerana tidak mungkin dua tuhan dapat 
menguruskan alam semesta pada masa yang sama. 
Firman Allah Ta'ala: 

ُ لفََسَدَتاَ﴿ َّا اللََّّ  ﴾ ...لوَْ كَانَ فيِهِمَا آلهَِةٌ إلِ

 "Sekiranya ada di langit dan di bumi tuhan-
tuhan selain Allah, nescaya kedua-duanya akan 
rosak binasa." 

[Surah Al-Anbiya: 22]. 

Sifat-sifat Tuhan Sang Pencipta 
Allah Subhanahu wa Ta'ala memiliki nama-nama 

yang terbaik, yang tidak terhitung banyaknya, juga 
memiliki sifat-sifat-Nya yang agung dan mulia yang 
menunjukkan kesempurnaan-Nya.  

 

Antara nama-nama-Nya adalah: Al-Khaliq (Yang 
Maha Pencipta), Allah (Yang disembah), yang 
bermaksud: Tuhan yang berhak disembah secara 
mutlak tanpa sekutu. Selain itu, Dia juga Al-Hayy 
(Yang Maha Hidup), Al-Qayyum (Yang Maha Berdiri 
Sendiri), Ar-Rahim (Yang Maha Pengasih), Ar-
Razzaq (Yang Maha Pemberi Rezeki), dan Al-Karim 

(Yang Maha Mulia). 
Allah SWT berfirman dalam al-Quran: 

﴿ َ ُ ل َ اللََّّ َّا هُوَ الحَْيُّ القَْيُّومُ ل َ ا إلِهََ إلِ خُذُهُ سِنَةٌ وَل
ْ
مَوَاتِ وَمَا ا تأَ ا نوَمٌْ لهَُ مَا فيِ السَّ

 َ يدِْيهِمْ وَمَا خَلفَْهُمْ وَل
َ
َّا بإِذِنْهِِ يَعْلمَُ مَا بَينَْ أ َّذِي يشَْفَعُ عِندَْهُ إلِ رضِْ مَنْ ذَا ال

َ
ا  فيِ الأ

 َ وَل رضَْ 
َ
وَالأ مَوَاتِ  َّا بمَِا شَاءَ وسَِعَ كُرسِْيُّهُ السَّ إلِ بشَِيْءٍ مِنْ عِلمِْهِ  يَئُودُهُ يُحيِطُونَ  ا 

 ﴾ 255 حِفْظُهُمَا وَهُوَ العَْليُِّ العَْظِيمُ 

 "Allah, tiada Tuhan (yang berhak disembah) 
melainkan Dia, Yang Tetap hidup, Yang Kekal 
selama-lamanya mentadbirkan (sekalian 
makhlukNya). Yang tidak mengantuk apatah lagi 
tidur. Yang memiliki segala yang ada di langit dan 
segala yang ada di bumi. Tiada sesiapa yang dapat 
memberi syafaat (pertolongan) di sisi-Nya 
melainkan dengan izin-Nya. Yang mengetahui apa 
yang ada di hadapan mereka dan apa yang ada di 
belakang mereka, sedangkan mereka tidak 
mengetahui sesuatu pun daripada ilmu Allah 
melainkan apa yang Allah kehendaki 
(memberitahu kepadanya). Luasnya Kursi Allah 
(ilmu-Nya dan kekuasaan-Nya) meliputi langit dan 
bumi; dan tiadalah menjadi keberatan kepada Allah 
menjaga serta memelihara keduanya. Dan Dia lah 
Yang Maha Tinggi (darjat kemuliaan-Nya), lagi 
Maha Besar (kekuasaan-Nya)." 

[Surah al-Baqarah: 255] 
Firman Allah SWT: 

حَدٌ  ﴿
َ
ُ أ مَدُ    ١قلُْ هُوَ اللََّّ ُ الصَّ وَلمَْ يكَُنْ لهَُ كُفُوًا   ٣لمَْ يلَدِْ وَلمَْ يوُلدَْ    ٢اللََّّ

حَدٌ 
َ
 ﴾ 4 أ

 "Katakanlah (wahai Nabi): Dia Allah yang Maha 
Esa. 

 Allah tempat bergantung segala sesuatu. 
 Dia tidak beranak, tidak pula diperanakkan. 
 Dan tiada sesuatu yang setara dengan-Nya." 

[Surah al-Ikhlas: 1-4] 

Kesempurnaan Sifat Tuhan Yang 

Disembah 
Allah mempunyai sifat-sifat kesempurnaan. 

Antaranya, Dia adalah Tuhan yang disembah dan 
segala sesuatu selain daripada-Nya adalah makhluk 
yang dicipta, diperintah dan ditundukkan. 

Antara sifat-Nya adalah bahawa Dia adalah Yang 
Maha Hidup, Yang Maha Berdiri Sendiri. Setiap 
yang hidup di alam ini hanya hidup kerana Allah 
yang menghidupkannya dan mengadakannya 
daripada tiada. Dia-lah yang mengekalkan 
kewujudan dan rezeki makhluk tersebut. Allah 
adalah Maha Hidup yang tidak akan mati dan 
mustahil bagi-Nya untuk binasa. Dia Maha Berdiri 
Sendiri yang tidak tidur, malah tidak mengantuk 
dan tidak tidur. 

Antara sifat-Nya adalah bahawa Dia Maha 
Mengetahui, yang tidak ada sesuatu pun yang 
tersembunyi daripada-Nya di bumi mahupun di 

langit. 
Antara sifat-Nya juga adalah bahawa Dia Maha 

Mendengar lagi Maha Melihat, yang mendengar 
segala sesuatu, melihat setiap makhluk, 
mengetahui apa yang tersembunyi di dalam hati 
dan dada. Tiada sesuatu pun yang tersembunyi 
daripada-Nya di bumi mahupun di langit. 

Antara sifat-Nya adalah bahawa Dia Maha Kuasa, 
yang tiada sesuatu pun yang mampu menghalangi-
Nya atau menolak kehendak-Nya. Dia melakukan 
apa yang Dia kehendaki, menolak dan menunda apa 
yang Dia kehendaki, dan Dia mempunyai hikmah 
yang mendalam. 

Antara sifat-Nya juga adalah bahawa Dia Maha 
Pencipta, Maha Pemberi Rezeki, dan Maha 
Pengatur yang mencipta makhluk dan 
menguruskan mereka. Makhluk berada di bawah 
kekuasaan-Nya dan dalam genggaman-Nya. 

Antara sifat-Nya adalah bahawa Dia-lah yang 
menjawab doa orang yang terdesak, 
menyelamatkan orang yang dalam kesulitan dan 
melepaskan kesusahan. Setiap makhluk, apabila 
berada dalam kesulitan atau kegelisahan, pasti 
akan kembali kepada-Nya dengan penuh 
kerendahan hati. 

Penyembahan hanya untuk Allah Ta'ala, kerana 
Dia-lah yang sempurna dan layak disembah tanpa 
sekutu. Segala sesuatu selain daripada-Nya yang 
disembah adalah sembahan yang batil, yang tidak 

sempurna dan akan mati serta binasa. 
Allah telah memberikan kita akal untuk 

memahami sebahagian daripada kebesaran-Nya, 
dan menanamkan fitrah dalam diri kita yang 
mencintai kebaikan, membenci kejahatan dan 
merasa tenang apabila kembali kepada Allah, 
Tuhan sekalian alam. Fitrah ini menunjukkan 
kesempurnaan-Nya dan bahawa mustahil Dia 
bersifat dengan sifat kekurangan. 

Tidak wajar bagi orang yang berakal untuk 
menyembah kecuali yang sempurna, maka 
bagaimana mungkin dia menyembah makhluk yang 
serupa dengannya atau lebih rendah daripadanya? 

Tuhan yang disembah tidak mungkin adalah 
manusia, berhala, pokok, atau haiwan! 

Allah berada di atas langit-Nya, bersemayam di 
atas Arasy-Nya, terpisah daripada makhluk-Nya. 
Tiada sesuatu pun daripada makhluk-Nya berada 
dalam Zat-Nya, dan tiada sesuatu pun daripada Zat-
Nya berada dalam makhluk-Nya. Dia tidak bersatu 
atau berjasad dalam sesuatu daripada makhluk-
Nya. 

Allah tidak ada sesuatu pun yang menyerupai-
Nya, Dia Maha Mendengar lagi Maha Melihat. Tiada 
sesuatu pun yang setara dengan-Nya, dan Dia bebas 
daripada keperluan terhadap makhluk-Nya. Dia 
tidak tidur, tidak makan dan Dia Maha Agung yang 
tidak mungkin mempunyai isteri atau anak kerana 
pencipta memiliki sifat-sifat keagungan dan tidak 

mungkin bersifat dengan keperluan atau 
kekurangan. 

Firman Allah SWT juga: 

اسُ  ﴿ النَّ هَا  يُّ
َ
أ لنَْ ضُربَِ  ياَ   ِ اللََّّ دُونِ  مِنْ  تدَْعُونَ  َّذِينَ  ال إنَِّ  لهَُ  فَاسْتَمِعُوا  مَثَلٌ 

ضَعُفَ   مِنهُْ  يسَْتنَقِْذُوهُ  لاَ  باَبُ شَيئْاً  الذُّ يسَْلبُهُْمُ  وَإِنْ  لهَُ  اجْتَمَعُوا  وَلوَِ  ذُباَباً  يَخلْقُُوا 
البُِ وَالمَْطْلُوبُ   ِ  ٧٣الطَّ َ حَقَّ قَدْرهِ َ لقََويٌِّ عَزيِزٌ مَا قَدَرُوا اللََّّ  ﴾ 74  إنَِّ اللََّّ

 "Wahai manusia, telah dibuat suatu 
perumpamaan, maka dengarkanlah perumpamaan 
itu. Sesungguhnya segala yang kamu seru selain 
Allah tidak akan dapat menciptakan seekor lalat 
pun walaupun mereka bersatu untuk 
menciptakannya. Dan jika lalat itu merampas 
sesuatu daripada mereka, mereka tidak akan dapat 
merebutnya kembali daripada lalat itu. Lemahlah 
yang menyembah dan yang disembah. 

 Mereka tidak mengagungkan Allah dengan 
sebenar-benar pengagungan. Sesungguhnya Allah 
Maha Kuat lagi Maha Perkasa. 

[Surah al-Hajj: 73-74] 

Mengapa Pencipta Yang Agung Ini 

Menciptakan Kita? Dan Apa Yang Dia 

Mahukan Daripada Kita? 
Apakah masuk akal bahawa Allah menciptakan 

semua makhluk ini tanpa tujuan, apakah Dia 
menciptanya dengan sia-sia sedangkan Dia Maha 
Bijaksana lagi Maha Mengetahui? 

Apakah masuk akal bahawa Dia yang 
menciptakan kita dengan keteraturan dan 
kesempurnaan serta menyempurnakan bagi kita 
apa yang ada di langit dan di bumi, menciptakan 
kita tanpa tujuan atau membiarkan kita tanpa 
jawapan terhadap persoalan-persoalan penting 
yang membelenggu kita seperti: Mengapa kita 
berada di sini? Apa yang terjadi selepas mati? Apa 
tujuan penciptaan kita? 

Dan apakah masuk akal bahawa tiada hukuman 
bagi orang yang zalim dan tiada ganjaran bagi 
orang yang berbuat baik? 

Firman Allah Ta'ala: 

نَّكُمْ إلِيَنَْا لاَ ترُجَْعُونَ ﴿
َ
نَّمَا خَلقَْنَاكُمْ عَبَثًا وَأ

َ
فحََسِبتُْمْ أ

َ
 ﴾ 115 أ

 "Apakah kamu mengira bahawa Kami 
menciptakan kamu dengan sia-sia (tanpa ada 
tujuan), dan bahawa kamu tidak akan 
dikembalikan kepada Kami?" 

[Surah al-Mu'minun: 115] 
Sebaliknya, Allah mengutus para rasul supaya 

kita mengetahui tujuan kewujudan kita, 
menunjukkan kepada kita bagaimana menyembah-
Nya dan mendekatkan diri kepada-Nya, serta 
memberitahu kita apa yang Dia inginkan daripada 
kita! Dan bagaimana kita boleh memperoleh 
keredhaan-Nya, serta memberitahu kita tentang 
nasib kita selepas mati. 

Allah mengutus para rasul untuk memberitahu 

kita bahawa hanya Dia yang berhak disembah, 
supaya kita mengetahui bagaimana menyembah-
Nya, menyampaikan kepada kita perintah dan 
larangan-Nya, serta mengajar kita nilai-nilai mulia 
yang jika kita pegang, hidup kita akan dipenuhi 
kebaikan dan keberkatan. 

Allah mengutus banyak rasul seperti: (Nuh, 
Ibrahim, Musa, dan Isa) serta menyokong mereka 
dengan ayat-ayat dan mukjizat-mukjizat yang 
menunjukkan kebenaran mereka dan bahawa 
mereka diutus oleh-Nya Subhanahu wa Ta'ala. 
Rasul terakhir adalah Muhammad صلى الله عليه وسلم. 

Para rasul telah memberitahu kita dengan jelas 
bahawa kehidupan ini adalah ujian dan kehidupan 
yang sebenar adalah selepas kematian. 

Dan ada syurga bagi orang-orang yang beriman 
yang menyembah Allah semata-mata tanpa 
menyekutukan-Nya serta beriman kepada semua 
rasul, dan ada neraka yang Allah sediakan bagi 
orang-orang kafir yang mendustakan mana-mana 
utusan Allah. 

Firman Allah SWT juga: 

مِنكُْمْ  ﴿ رسُُلٌ  تيِنََّكُمْ 
ْ
يأَ ا  إمَِّ آدَمَ  بنَيِ  اتَّقَى  ياَ  فَمَنِ  آياَتيِ  عَليَكُْمْ  ونَ  يَقُصُّ

صْلحََ فلَاَ خَوفٌْ عَليَهِْمْ وَلاَ هُمْ يَحزَْنوُنَ  
َ
بوُا بآِياَتنَِا وَاسْتَكْبرَُوا عَنهَْا   ٣٥وَأ َّذِينَ كَذَّ وَال

ارِ هُمْ فيِهَا خَالدُِونَ  صْحَابُ النَّ
َ
ولئَكَِ أ

ُ
 ﴾ 36 أ

 "Wahai anak-anak Adam, jika datang kepadamu 
rasul-rasul daripada kalangan kamu yang 

menyampaikan ayat-ayat-Ku kepada kamu, maka 
sesiapa yang bertakwa dan memperbaiki diri, maka 
tiada ketakutan terhadap mereka dan mereka tidak 
akan berdukacita. 

 Dan orang-orang yang mendustakan ayat-ayat 
Kami dan menyombongkan diri daripadanya, 
mereka itulah penghuni neraka, mereka kekal di 
dalamnya." 

[Surah al-A`raf: 35-36] 
Firman Allah SWT juga: 

َّذِينَ مِنْ قَبلْكُِمْ لعََلَّكُمْ ﴿ وَال َّذِي خَلقََكُمْ  هَا النَّاسُ اعْبُدُوا رَبَّكُمُ ال يُّ
َ
ياَ أ
مَاءً    ٢١تَتَّقُونَ   مَاءِ  السَّ مِنَ  نزَْلَ 

َ
وَأ بنَِاءً  مَاءَ  وَالسَّ فرَِاشًا  رضَْ 

َ
الأْ لكَُمُ  جَعَلَ  َّذِي  ال
مَرَاتِ رزِْقًا لكَُ  مِنَ الثَّ خْرَجَ بهِِ 

َ
نتُْمْ تَعْلَمُونَ  فأَ

َ
ندَْادًا وَأ

َ
أ  ِ وَإِنْ    ٢٢مْ فلَاَ تَجعَْلُوا لِلََّّ

توُا بسُِورَةٍ مِنْ مِثلْهِِ وَادْعُوا شُهَدَاءَكُمْ مِنْ  
ْ
لنَْا علَىَ عَبدِْناَ فأَ ا نزََّ كُنتُْمْ فيِ رَيبٍْ مِمَّ

ِ إنِْ كُنتُْمْ صَادِقيِنَ  ارَ الَّتيِ وَقُودُهَا  فَإنِْ لمَْ تَفْعَلُوا وَ  ٢٣دُونِ اللََّّ لنَْ تَفْعَلُوا فَاتَّقُوا النَّ
تْ للِكْاَفرِيِنَ   عِدَّ

ُ
اسُ وَالحْجَِارَةُ أ نَّ لهَُمْ   ٢٤النَّ

َ
الِحاَتِ أ َّذِينَ آمَنُوا وعََمِلُوا الصَّ رِ ال ِ وَبشَ 

نهَْارُ كُلَّمَا رُزقُِوا مِنهَْا مِنْ ثَمَرَةٍ 
َ
َّذِي رُزقِْنَا جَنَّاتٍ تَجرْيِ مِنْ تَحتْهَِا الأْ  رزِْقًا قَالوُا هَذَا ال

رَةٌ وَهُمْ فيِهَا خَالدُِونَ  زْوَاجٌ مُطَهَّ
َ
توُا بهِِ مُتشََابهًِا وَلهَُمْ فيِهَا أ

ُ
 ﴾ 25 مِنْ قَبلُْ وَأ

 "Wahai sekalian manusia, sembahlah Tuhan 
kamu yang menciptakan kamu dan orang-orang 
yang sebelum kamu, agar kamu bertakwa. 

 Yang menjadikan bumi sebagai hamparan 
bagimu dan langit sebagai bangunan. Dia 
menurunkan air (hujan) dari langit, lalu Dia 
menghasilkan dengan itu buah-buahan sebagai 

rezeki untukmu. Oleh itu, janganlah kamu 
mengadakan sekutu-sekutu bagi Allah sedangkan 
kamu mengetahui. 

 Dan jika kamu meragui (kebenaran) apa yang 
Kami turunkan kepada hamba Kami (Muhammad), 
maka datangkanlah satu surah yang seumpamanya, 
dan panggillah penolong-penolongmu selain Allah, 
jika kamu orang-orang yang benar. 

 Maka jika kamu tidak dapat melakukannya — 
dan pasti kamu tidak dapat melakukannya — maka 
takutlah kamu akan neraka yang bahan bakarnya 
adalah manusia dan batu, yang disediakan bagi 
orang-orang kafir. 

 Dan sampaikanlah berita gembira kepada 
orang-orang yang beriman dan beramal soleh, 
bahawa bagi mereka ada syurga yang mengalir di 
bawahnya sungai-sungai. Setiap kali mereka diberi 
rezeki berupa buah-buahan dari syurga itu, mereka 
berkata: "Inilah rezeki yang pernah diberikan 
kepada kami dahulu." Mereka diberi (buah-
buahan) yang serupa (dalam bentuk dan rasanya); 
dan bagi mereka di dalamnya ada pasangan-
pasangan yang suci dan mereka kekal di dalamnya." 

[Surah al-Baqarah: 21-25] 

Mengapa Ada Ramai Rasul? 
Allah mengutus rasul-rasul-Nya kepada umat 

manusia sepanjang sejarah. Tidak ada satu umat 
pun kecuali Allah telah mengirimkan seorang rasul 

kepada mereka untuk mengajak mereka 
menyembah Tuhan mereka dan menyampaikan 
perintah dan larangan-Nya. Tujuan utama dari 
semua seruan para rasul adalah menyembah Allah 
semata. Setiap kali suatu umat mulai meninggalkan 
atau menyimpangkan ajaran yang dibawa oleh 
rasul mereka, terutama dalam hal tauhid 
(mengesakan Allah), Allah mengutus seorang rasul 
lainnya untuk mengembalikan umat tersebut 
kepada jalan yang benar dan fitrah tauhid. 

Hingga akhirnya, Allah menutup rangkaian 
kerasulan dengan Muhammad صلى الله عليه وسلم yang membawa 
agama yang sempurna dan syariat yang abadi bagi 
seluruh manusia sehingga hari kiamat. Syariat ini 
menyempurnakan dan menghapuskan syariat-
syariat sebelumnya dan Allah menjamin bahawa 
agama ini akan tetap ada dan dijaga hingga hari 
kiamat. 

Seorang tidak dianggap beriman hingga ia 

beriman kepada semua rasul. 
Allah yang mengutus rasul-rasul tersebut dan 

memerintahkan semua makhluk-Nya untuk 
mentaati mereka. Sesiapa yang mengingkari satu 
sahaja daripada para rasul, maka ia dianggap 
mengingkari semuanya. Tidak ada dosa yang lebih 
besar daripada menolak wahyu Allah. Oleh sebab 
itu, untuk masuk ke dalam syurga, seseorang harus 
beriman kepada semua rasul. 

Maka, kewajipan setiap orang di zaman ini 
adalah beriman kepada Allah dan semua rasul-Nya, 
serta beriman kepada hari akhir. Hal ini hanya 
boleh terjadi jika seseorang beriman dan mengikuti 
rasul terakhir iaitu Muhammad صلى الله عليه وسلم, yang didokong 
oleh mukjizat abadi, iaitu Al-Quran. Allah telah 
menjamin penjagaan al-Quran hingga hari kiamat. 

Allah menyebutkan dalam al-Quran bahwa 
sesiapa yang menolak untuk beriman kepada salah 
satu rasul-Nya, maka dia dianggap kafir kepada 
Allah dan mendustakan wahyu-Nya. Firman Allah 
Ta'ala: 

نْ  ﴿
َ
ِ وَرسُُلهِِ وَيرُيِدُونَ أ َّذِينَ يكَْفُرُونَ باِللََّّ ِقُوا  إنَِّ ال ِ وَرسُُلهِِ وَيقَُولوُنَ بَينَْ  يُفَر  اللََّّ

نْ يَتَّخِذُوا بَينَْ ذَلكَِ سَبيِلاً 
َ
ولئَكَِ هُمُ  ١٥٠نؤُْمِنُ ببَِعْضٍ وَنكَْفُرُ ببَِعْضٍ وَيرُيِدُونَ أ

ُ
أ

عْتَدْناَ للِكْاَفرِيِنَ عَذَاباً مُهِينًا
َ
ا وَأ  ﴾ 151 الكْاَفرُِونَ حَقًّ

 "Sesungguhnya orang-orang yang kafir kepada 
Allah dan rasul-rasul-Nya dan bermaksud 
membeza-bezakan antara (keimanan kepada) Allah 
dan rasul-rasul-Nya, dan berkata: 'Kami beriman 
kepada sebahagian dan kami kufur terhadap 
sebahagian (yang lain)', serta bermaksud (dengan 
perkataan itu) mengambil jalan tengah (iman atau 
kafir), 

 mereka itulah orang-orang kafir yang sebenar-
benarnya. Kami telah menyediakan bagi orang-
orang kafir itu seksaan yang menghinakan." 

[Surah al-Nisa': 150-151] 

Oleh sebab itu, kami sebagai umat Islam beriman 
kepada Allah dan hari kiamat — sebagaimana 
diperintahkan oleh Allah — dan juga beriman 
kepada semua rasul dan kitab-kitab yang 
diturunkan sebelumnya. Firman Allah Ta'ala: 

ِ وَمَلاَئكَِتهِِ وَكُتُبهِِ ﴿ نزِْلَ إلِيَْهِ مِنْ رَب هِِ وَالمُْؤْمِنُونَ كُلٌّ آمَنَ باِللََّّ
ُ
آمَنَ الرَّسُولُ بمَِا أ

وَإِليَْكَ   رَبَّنَا  غُفْرَانكََ  طَعْنَا 
َ
وَأ سَمِعْنَا  وَقَالوُا  رسُُلهِِ  مِنْ  حَدٍ 

َ
أ بَينَْ  ِقُ  نُفَر  لاَ  وَرسُُلهِِ 

 ﴾ 285 المَْصِيرُ 

 "Rasul telah beriman kepada al-Quran yang 
diturunkan kepadanya daripada Tuhannya, 
demikian pula orang-orang yang beriman. Mereka 
semuanya beriman kepada Allah, malaikat-
malaikat-Nya, kitab-kitab-Nya, dan rasul-rasul-
Nya. (Mereka mengatakan): 'Kami tidak membeza-
bezakan antara seseorang pun (dengan yang lain) 
dalam kalangan rasul-rasul-Nya.' Dan mereka 
mengatakan: 'Kami dengar dan kami taat. (Kami 
mohon) keampunan-Mu, ya Tuhan kami dan 
kepada Engkaulah tempat kembali'." 

[Surah al-Baqarah: 285] 

Apakah Itu Al-Quran? 
Al-Quran ialah firman Allah yang diturunkan 

kepada Rasul terakhir, Muhammad صلى الله عليه وسلم. Al-Quran 
merupakan mukjizat terbesar yang menjadi bukti 
kebenaran kenabiannya. Al-Quran mengandungi 
kebenaran dalam segala hukum-hukumnya dan 
kejujuran dalam semua beritanya. 

Allah mencabar orang-orang yang 
mendustakannya untuk mendatangkan satu surah 
yang serupa dengannya, namun mereka tidak 
mampu melakukannya. Ini menunjukkan 
keagungan isinya dan kesempurnaannya yang 
mencakupi segala aspek kehidupan manusia, baik 
di dunia mahupun di akhirat. 

Al-Quran memuatkan segala hakikat keimanan 
yang mesti diyakini, serta perintah dan larangan 
yang mesti diikuti oleh manusia dalam 
hubungannya dengan Tuhannya, dirinya sendiri, 
dan sesama makhluk. Semua itu disampaikan 
dalam gaya bahasa yang sangat tinggi dari sudut 
keindahan bahasa dan kefasihan. 

Selain itu, Al-Quran juga mengandungi banyak 
bukti logik dan saintifik yang menunjukkan bahawa 
kitab ini tidak mungkin berasal daripada manusia, 
melainkan daripada Tuhan manusia, Allah Yang 
Maha Kuasa. 

Apakah Itu Islam? 
Islam ialah penyerahan diri kepada Allah dengan 

bertauhid, patuh kepada-Nya dengan ketaatan dan 
menerima syariat-Nya dengan rela dan taat serta 
mengingkari segala yang disembah selain Allah. 

Allah mengutus para rasul dengan satu risalah 
yang sama: menyeru manusia untuk menyembah 
Allah semata-mata, dan mengingkari segala 
penyembahan selain-Nya. 

Islam ialah agama semua nabi kerana seruan 
mereka satu dan syariat mereka berbeza-beza. 
Umat Islam pada masa ini ialah satu-satunya yang 
berpegang teguh pada agama yang benar yang 
dibawa oleh semua nabi. Islam adalah kebenaran 
yang terakhir yang diutus oleh Allah kepada 
seluruh umat manusia. 

Tuhan yang mengutus Ibrahim, Musa, dan Isa 
'alaihimussalam adalah Tuhan yang mengutus 
penutup para rasul, Muhammad صلى الله عليه وسلم dengan syariat 
Islam yang menggantikan syariat sebelumnya. 

Semua agama yang dipraktikkan oleh manusia 
pada masa kini—selain Islam—merupakan agama 
ciptaan manusia atau agama yang dahulunya 
berasal daripada Allah tetapi telah dirosakkan oleh 
tangan manusia, kini telah menjadi campuran mitos 
dan legenda yang diwariskan serta usaha manusia. 

Agama Islam ialah satu-satunya agama yang 
tetap murni dan jelas, tanpa perubahan. Ibadah 
yang dilakukan oleh umat Islam di seluruh dunia 
adalah sama. Kesemua mereka menunaikan solat 
lima waktu, mengeluarkan zakat, berpuasa pada 
bulan Ramadan dan menjadikan al-Quran sebagai 
pedoman mereka yang satu, tanpa perbezaan di 
seluruh pelusuk dunia. Firman Allah Taala: 

عَليَۡكُمۡ  ...﴿ تۡمَمۡتُ 
َ
وَأ دِينَكُمۡ  لكَُمۡ  كۡمَلتُۡ 

َ
أ لكَُمُ ٱليَۡوۡمَ  وَرَضِيتُ  نعِۡمَتيِ 

َ غَفُورٞ رَّحِيمٞ   ﴾ ٱلإۡسِۡلََٰمَ دِينٗاۚ فَمَنِ ٱضۡطُرَّ فيِ مَخۡمَصَةٍ غَيرَۡ مُتَجَانفِٖ ل إِِثمٖۡ فَإنَِّ ٱللََّّ

 "Pada hari ini telah Aku sempurnakan untuk 
kamu agamamu, dan telah Aku cukupkan 
kepadamu nikmat-Ku, dan telah Aku reda Islam 
sebagai agamamu. Tetapi sesiapa yang terpaksa 
kerana kelaparan tanpa sengaja berbuat dosa, 
maka sesungguhnya Allah Maha Pengampun lagi 
Maha Penyayang." 

[Surah al-Ma'idah: 3] 
Allah juga berfirman dalam Al-Quran: 

وَإِسْحَاقَ ﴿ وَإِسْمَاعِيلَ  إبِرَْاهيِمَ  علَىَ  نزِْلَ 
ُ
أ وَمَا  عَليَنَْا  نزِْلَ 

ُ
أ وَمَا   ِ باِللََّّ آمَنَّا  قلُْ 

حَدٍ 
َ
ِقُ بَينَْ أ بيُِّونَ مِنْ رَب هِِمْ لاَ نُفَر  وتيَِ مُوسَي وعَِيسَي وَالنَّ

ُ
سْبَاطِ وَمَا أ

َ
وَيَعْقُوبَ وَالأْ

مُسْلمُِ  لهَُ  وَنَحنُْ  فيِ  غَيرَْ  يبَتَْغِ  وَمَنْ    ٨٤ونَ  مِنهُْمْ  وَهُوَ  مِنهُْ  يُقْبَلَ  فلَنَْ  دِينًا  الإْسِْلاَمِ 
 ﴾85 الآْخِرَةِ مِنَ الخْاَسِرِينَ 

 "Katakanlah (Muhammad), 'Kami beriman 
kepada Allah dan kepada apa yang diturunkan 
kepada kami dan yang diturunkan kepada Ibrahim, 
Ismail, Ishak, Yaakub dan anak cucunya, dan apa 
yang diberikan kepada Musa dan Isa serta kepada 
apa yang diberikan kepada nabi-nabi dari Tuhan 
mereka. Kami tidak membeza-bezakan seorang 
pun antara mereka dan kami hanya berserah diri 
kepada-Nya.' 

 Sesiapa yang mencari agama selain Islam, maka 
sekali-kali tidak akan diterima daripadanya dan dia 
di akhirat termasuk orang-orang yang rugi." 

[Surah Ali `Imran: 84-85] 
Islam ialah cara hidup yang sempurna, sesuai 

dengan fitrah manusia dan diterima oleh akal yang 
sihat. Islam ialah agama yang Allah tetapkan bagi 
umat manusia, agama yang membawa kebaikan 
dan kebahagiaan di dunia dan akhirat. Islam tidak 
membezakan antara kaum atau warna kulit, dan 
manusia dalam Islam adalah setara, tidak ada yang 
lebih unggul kecuali dalam ketakwaan dan amal 
soleh. 

Firman Allah SWT juga: 

﴿ ٗۖ طَي بَِةٗ ةٗ  حَيَوَٰ فلَنَُحۡييِنََّهُۥ  مُؤۡمِنٞ  وَهُوَ  نثَيَٰ 
ُ
أ وۡ 

َ
أ ذَكَرٍ  ِن  م  صََٰلحِٗا  عَمِلَ  مَنۡ 

حۡسَنِ مَا كَانوُاْ يَعۡمَلُونَ 
َ
جۡرَهُم بأِ

َ
 ﴾ 97 وَلنََجۡزيِنََّهُمۡ أ

 "Sesiapa yang mengerjakan amal soleh, baik 
lelaki mahupun perempuan dalam keadaan 
beriman, maka pasti Kami akan berikan kepadanya 
kehidupan yang baik dan benar-benar akan Kami 
beri balasan kepada mereka dengan pahala yang 
lebih baik daripada apa yang telah mereka 
kerjakan." 

[Surah al-Nahl: 97] 

Islam sebagai Jalan Kebahagiaan 
Islam ialah agama semua nabi dan merupakan 

agama Allah untuk seluruh manusia, bukan agama 
yang khusus bagi orang Arab sahaja. 

Islam ialah jalan menuju kebahagiaan sejati di 
dunia dan kenikmatan abadi di akhirat. 

Islam ialah satu-satunya agama yang memenuhi 
keperluan jiwa dan raga, serta memberikan 

penyelesaian atas semua masalah kemanusiaan. 
Allah Taala berfirman: 

تيِنََّكُمْ مِن يِ هُدًى فَمَنِ ﴿
ْ
ا يأَ قَالَ اهْبطَِا مِنهَْا جَميِعًا بَعْضُكُمْ لبَِعْضٍ عَدُوٌّ فَإمَِّ

عْرضََ عَنْ ذكِْريِ فَإنَِّ لهَُ مَعيِشَةً ضَنكْاً   123اتَّبَعَ هُدَايَ فَلا يضَِلُّ وَلا يشَْقَى  
َ
وَمَنْ أ

عْمَى 
َ
 ﴾124 وَنَحشُْرُهُ يوَمَْ القْيَِامَةِ أ

 "Turunlah kamu berdua dari syurga bersama-
sama, sebahagian kamu menjadi musuh bagi 
sebahagian yang lain. Maka jika datang kepadamu 
petunjuk daripada-Ku, lalu sesiapa mengikuti 
petunjuk-Ku, dia tidak akan sesat dan tidak akan 
celaka. 

 Dan sesiapa berpaling daripada peringatan-Ku, 
maka sesungguhnya baginya penghidupan yang 
sempit, dan Kami akan menghimpunkannya pada 
hari kiamat dalam keadaan buta." 

[Surah Thaha: 123-124] 

Apakah manfaat yang seorang Muslim 

kecapi di dunia dan di akhirat? 
Agama Islam membawa beberapa manfaat yang 

besar, antaranya: 
- Kejayaan dan kemuliaan di dunia kerana 

seseorang itu menjadi hamba kepada Allah. 
Sebaliknya, tanpa Islam, seseorang itu akan 
menjadi hamba kepada nafsu, syaitan dan 
keinginan yang tidak terkawal. 

- Kejayaan di akhirat kerana Allah akan 

mengampunkan dosanya, memberikan rahmat-
Nya dan memasukkannya ke dalam syurga di mana 
dia akan menikmati kebahagiaan yang kekal serta 
terselamat daripada azab neraka. 

- Orang yang beriman akan bersama dengan 
para nabi, orang-orang yang benar, para syuhada 
dan orang-orang yang soleh pada hari kiamat, 
alangkah manisnya pertemuan itu. Namun, mereka 
yang tidak beriman akan berada bersama para 
pelampau, orang jahat, penjenayah dan perosak. 

- Orang yang dimasukkan Allah ke dalam syurga 
akan hidup dalam nikmat abadi tanpa kematian, 
penyakit, kesakitan, penuaan atau kesedihan dan 
segala keinginan mereka akan dipenuhi. 
Sebaliknya, mereka yang masuk neraka akan 
menderita dalam azab yang kekal tanpa henti. 

- Di dalam syurga terdapat kenikmatan yang 
belum pernah dilihat oleh mata, belum pernah 
didengar oleh telinga dan belum pernah terlintas di 
hati manusia. Ini dapat dibuktikan dengan firman 
Allah SWT: 

فلَنَُحْييِنََّهُ  ﴿ مُؤْمِنٌ  وَهُوَ  نثَْي 
ُ
أ وْ 

َ
أ ذَكَرٍ  مِنْ  صَالِحاً  عَمِلَ  طَي بَِةً حَيَاةً  مَنْ 

حْسَنِ مَا كَانوُا يَعْمَلُونَ 
َ
جْرَهُمْ بأِ

َ
 ﴾ 97 وَلنََجْزيِنََّهُمْ أ

 "Sesiapa yang mengerjakan amal soleh, baik 
lelaki mahupun perempuan dalam keadaan 
beriman, pasti Kami akan menghidupkannya 
dengan kehidupan yang baik, dan Kami akan 

memberi balasan kepada mereka dengan ganjaran 
yang lebih baik dari apa yang telah mereka 
kerjakan." 

[Surah al-Nahl: 97] 
Allah juga berfirman: 

َۢ بمَِا ﴿ عۡينُٖ جَزَاءَٓ
َ
ةِ أ ِن قرَُّ خۡفِىَ لهَُم م 

ُ
آ أ  ﴾ 17 كَانوُاْ يَعۡمَلُونَ فلَاَ تَعۡلمَُ نَفۡسٞ مَّ

 "Maka tiada seorang pun yang mengetahui apa 
yang disembunyikan bagi mereka, iaitu 
(bermacam-macam nikmat) yang menyedapkan 
pandangan mata sebagai balasan terhadap apa 
yang telah mereka kerjakan." 

[Surah al-Sajdah: 17] 

Apakah kerugian yang ditanggung oleh 

orang bukan Muslim? 
Seseorang akan kehilangan ilmu dan 

pengetahuan yang paling agung, iaitu mengenal 
Allah dan beriman kepada-Nya yang memberikan 
keamanan dan ketenangan di dunia serta 
kebahagiaan kekal di akhirat. 

Dia juga akan kehilangan peluang untuk 
membaca kitab agung yang diturunkan oleh Allah 
kepada manusia dan untuk beriman dengan kitab 
yang mulia ini. 

Dia akan kehilangan keimanan kepada para nabi 
yang agung serta kesempatan untuk berada 
bersama mereka di syurga pada hari kiamat. 
Sebaliknya, dia akan bersama syaitan, penjenayah, 

dan para pelampau di neraka jahanam yang 
merupakan tempat tinggal yang amat buruk. 

Firman Allah SWT juga: 

هُوَ ﴿ ذَلكَِ  لا 
َ
أ القْيَِامَةِ  يوَمَْ  هْليِهِمْ 

َ
وَأ نفُْسَهُمْ 

َ
أ َّذِينَ خَسِرُوا  ال قلُْ إنَِّ الخْاَسِرِينَ 

ُ   15الخْسُْرَانُ المُْبيِنُ   ارِ وَمِنْ تَحتْهِِمْ ظُللٌَ ذَلكَِ يُخَو فُِ اللََّّ لهَُمْ مِنْ فَوْقهِِمْ ظُللٌَ مِنَ النَّ
 ﴾ 16 فَاتَّقُونِ  بهِِ عِبَادَهُ ياَ عِبَادِ

 "Katakanlah: Sesungguhnya orang-orang yang 
rugi ialah orang-orang yang merugikan diri mereka 
sendiri dan keluarga mereka pada hari kiamat. 
Ingatlah, yang demikian itu adalah kerugian yang 
nyata. 

 Bagi mereka, di atas mereka ada lapisan-lapisan 
azab dari api neraka dan di bawah mereka juga ada 
lapisan-lapisan (azab). Dengan azab itulah Allah 
menakut-nakutkan hamba-hamba-Nya. Oleh itu, 
bertakwalah kepada-Ku wahai hamba-hamba-Ku!" 

[Surah al-Zumar: 15-16] 

Sesiapa yang inginkan keselamatan di 

akhirat, dia wajib menjadi Muslim yang 

mentaati Allah, meneladani Rasul-Nya SAW. 
Para nabi dan rasul AS sepakat bahawa tiada 

siapa yang akan selamat di akhirat melainkan 
orang-orang Islam yang beriman kepada Allah dan 
tidak mempersekutukan-Nya dengan sesuatu apa 
pun, serta beriman kepada semua nabi dan rasul. 
Semua pengikut para rasul yang beriman kepada 

mereka dan mempercayai mereka akan masuk 
syurga dan terselamat dari neraka. 

Mereka yang hidup pada zaman Nabi Musa AS 
dan beriman kepadanya serta mengikuti ajarannya 
adalah orang-orang Islam dan orang-orang yang 
soleh. Namun, selepas Allah mengutuskan Nabi Isa 
AS, wajiblah bagi pengikut Musa untuk beriman 
kepada Isa dan mengikutinya. 

Mereka yang beriman kepada Isa adalah orang-
orang Islam yang soleh, tetapi mereka yang 
menolak untuk beriman kepada Isa dan berkata, 
"Saya tetap berpegang kepada agama Musa," 
bukanlah orang beriman, kerana mereka menolak 
untuk beriman kepada nabi yang diutuskan oleh 
Allah. 

Kemudian, setelah Allah mengutuskan nabi 
terakhir, Muhammad SAW, menjadi kewajipan bagi 
semua orang untuk beriman kepadanya. Tuhan 
yang mengutus Musa dan Isa adalah Tuhan yang 
sama yang mengutuskan Muhammad sebagai rasul 
terakhir. Oleh itu, sesiapa yang menolak kenabian 
Muhammad SAW dan berkata, "Saya tetap 
mengikuti Musa atau Isa," bukanlah orang beriman. 

Tidak cukup untuk seseorang berkata bahawa 
dia menghormati orang Islam. Tidak cukup juga 
untuk selamat di akhirat hanya dengan memberi 
sedekah dan membantu orang miskin. Seseorang 
itu mesti beriman kepada Allah, kitab-kitab-Nya, 
rasul-rasul-Nya, dan hari kiamat agar Allah 

menerima amalannya. Tiada dosa yang lebih besar 
daripada syirik dan kekufuran kepada Allah serta 
menolak wahyu yang diturunkan-Nya atau 
menolak kenabian rasul terakhir-Nya, Muhammad 
SAW. 

Orang Yahudi dan Kristian serta orang lain yang 
mendengar tentang pengutusan Muhammad 
Rasulullah SAW dan menolak untuk beriman 
kepadanya serta menolak untuk memeluk Islam 
akan kekal di neraka jahanam selama-lamanya. 
Inilah ketetapan Allah, bukan ketetapan manusia. 
Allah SWT berfirman: 

هْلِ الكِْتَابِ وَالمُْشْرِكيِنَ فيِ ناَرِ جَهَنَّمَ خَالدِِينَ فيِهَاۚ  ﴿
َ
َّذِينَ كَفَرُوا مِنْ أ إنَِّ ال

َـٰئكَِ هُمْ شَرُّ البْرَِيَّة ولَ
ُ
 ﴾ 6 أ

 "Sesungguhnya orang-orang kafir dalam 
kalangan Ahli Kitab dan orang-orang musyrik 
(akan masuk) ke neraka jahanam; mereka kekal di 
dalamnya. Mereka itu adalah seburuk-buruk 
makhluk." 

[Surah al-Bayyinah: 6] 
Oleh sebab risalah terakhir daripada Allah telah 

diturunkan kepada manusia, maka menjadi 
kewajipan bagi setiap orang yang mendengar 
tentang Islam dan mendengar tentang risalah nabi 
terakhir Muhammad SAW, untuk beriman 
kepadanya, mengikuti syariatnya dan mematuhi 
perintahnya. Oleh itu, sesiapa yang mendengar 



 

29 

tentang risalah terakhir ini dan menolaknya, Allah 
tidak akan menerima amalannya dan dia akan 
diseksa di akhirat. 

Antara dalilnya, firman Allah SWT: 

مِنَ غَيرَْ  يبَتَْغِ  وَمَنْ  ﴿  الآْخِرَةِ  فيِ  وَهُوَ  مِنهُْ  يُقْبَلَ  فَلنَْ  دِينًا  الإْسِْلاَمِ 
 ﴾ 85الخْاَسِرِينَ 

 "Sesiapa yang mencari agama selain Islam, 
maka sekali-kali tidak akan diterima (agama itu) 
daripadanya dan di akhirat dia termasuk orang-
orang yang rugi. 

[Surah Ali `Imran: 85] 

Allah juga berfirman: 

َ وَلاَ ﴿ َّا اللََّّ َّا نَعْبُدَ إلِ ل
َ
هْلَ الكِْتَابِ تَعَالوَاْ إلِيَ كَلمَِةٍ سَوَاءٍ بيَنَْنَا وَبيَنَْكُمْ أ

َ
قلُْ ياَ أ

َّواْ فَقُولوُا اشْهَدُوا  ِ فَإنِْ توََل رْبَاباً مِنْ دُونِ اللََّّ
َ
نشُْركَِ بهِِ شَيئًْا وَلاَ يَتَّخِذَ بَعْضُنَا بَعْضًا أ

نَّا مُ 
َ
 ﴾ 64 سْلمُِونَ بأِ

 "Katakanlah: Wahai Ahli Kitab! Marilah 
(berpegang) kepada suatu kalimat (ketetapan) 
yang tidak ada perselisihan antara kami dan kamu, 
bahawa kita tidak menyembah selain Allah dan kita 
tidak mempersekutukan-Nya dengan sesuatu pun 
dan bahawa kita tidak menjadikan sebahagian 
daripada kita tuhan-tuhan selain Allah. Sekiranya 
mereka berpaling, maka katakanlah (kepada 
mereka): Saksikanlah bahawa kami adalah orang-
orang Islam (yang berserah diri kepada Allah)." 

[Surah Ali `Imran: 64] 

Apakah tanggungjawab seorang Muslim? 
Seorang Muslim bertanggungjawab untuk 

mengimani 6 Rukun Asasi ini: 
Beriman kepada Allah SWT, bahawa Dia adalah 

Pencipta, Pemberi rezeki, Pengurus alam semesta 
dan Pemilik segala sesuatu. Tiada yang serupa 
dengan-Nya, Dia tidak mempunyai isteri atau anak, 
dan hanya Dia yang berhak disembah. Seseorang 
tidak boleh menyembah sesuatu selain-Nya dan 
mesti percaya bahawa penyembahan kepada apa-
apa selain Allah adalah palsu. 

Beriman kepada malaikat, bahawa mereka 
adalah hamba-hamba Allah yang diciptakan 
daripada cahaya dan antara tugas mereka adalah 
menyampaikan wahyu kepada para nabi. 

Beriman kepada semua kitab yang diturunkan 
Allah kepada para nabi-Nya (seperti Taurat dan 
Injil sebelum diubahsuai) dan kitab terakhir, Al-
Quran. 

Beriman kepada semua rasul seperti Nuh, 
Ibrahim, Musa, Isa dan Muhammad SAW sebagai 
rasul terakhir, mereka adalah manusia yang diberi 
wahyu dan diberi mukjizat untuk membuktikan 
kebenaran mereka. 

Beriman kepada hari kiamat, bahawa Allah akan 
membangkitkan orang-orang terdahulu dan 
kemudian, mengadili mereka, dan memasukkan 
orang-orang yang beriman ke dalam syurga dan 

orang-orang yang kafir ke dalam neraka. 
Percaya kepada takdir: Allah mengetahui segala 

sesuatu yang telah berlaku dan akan berlaku. Allah 
telah menghendaki dan menciptakan segala 
sesuatu yang telah berlaku dan akan berlaku. 

Juga seorang Muslim wajib beribadah dengan 
syariat Allah, seperti solat, zakat, puasa dan haji 
bagi yang berkemampuan. Kemudian dia juga wajib 
mempelajari asas agama Islam yang menjadi 
sumber kebahagiannya di dunia dan 
kesejahteraannya di akhirat. 

